
Wólbne wózjawjenje 
 
 
1. Dnja 22. septembra 2024 su 
  

wólby do 8. krajnego sejma Bramborskeje. 
 
    Wólby traju wót zeger 8.00 do 18.00. 
 
2. Gmejna Wětošow/Błota jo do 16 powšyknych wólbnych wobceŕkow a jadnogo wobceŕka za listowe 

wuzwólowanje rozdźělona. 
 

We wólbnych powěźeńkach, kenž su se k wólbam wopšawnjonym wósobam do 01.09.2024 pśipósłali, 
stej napisanej wólbny wobceŕk a wólbny lokal, w kótarymaž maju k wólbam wopšawnjone wósoby 
wuzwólowaś. 

 
3. Pśedsedaŕstwo listowego wuzwólowanja se zmakajo na wuzwólowańskem dnju zeger 15:00 w 

pósejźaŕni měsćańskego zastojnstwa Wětošow, Grodowa droga 10, 03226 Wětošow/Błota, aby 
zwěsćiło wuslědki listowego wuzwólowanja. 

 
4. Kužda k wólbam wopšawnjona wósoba, kótaraž njama wólbne łopjeno, móžo jano we wólbnem lokalu 

togo wólbnego wobceŕka wuzwólowaś, do kótaregož wuzwólowaŕskego zapisa jo zapisana. 
 
 Wuzwólowarje maju swóju wólbnu powěźeńku a personalny wupokaz abo drogowański pas abo drugi 

płaśecy personalny dokument  z wobrazom sobu pśinjasć. Na pominanje wólbnego pśedsedaŕstwa 
maju se wupokazaś. 

 
 Wólbna powěźeńka musy se pśi wuzwólowanju wótedaś. 
 
5.  Wuzwólujo se z amtskimi głosowańskimi lisćikami. Kužda wuzwólowaŕka a kuždy wuzwólowaŕ 

dostanjo na wólbnem dnju za wólby, za kótarež jo do wuzwólowanja wopšawnjona/wopšawnjony, we 
wótpowědujucem wólbnem lokalu amtski głosowański lisćik. 

 
 Kužda wuzwólowaŕka a kuždy wuzwólowaŕ ma jaden prědny a jaden drugi głos. 
 
 Na głosowańskem lisćiku su pśecej w rěźe wuzwólowańskich głosowańskich cysłow  
 

a) za wólby pó wokrejsnych wólbnych naraźenjach pśizwólone wokrejsne wólbne naraźenja z pódaśim 
familijowego mjenja, pśedmjenja, pówołanja abo źěłabnosći a adresu kandidatki abo kandidata ako 
teke mjenja partaje, politiskego zjadnośeństwa abo lisćinowego zjadnośeństwa, a gaž se wužywa 
krotke pomjenjenje, teke to, abo pomjenjenje „jadnotliwa kandidatka“ abo „jadnotliwy kandidat“ za 
kandidatow, kenž njewustupuju za jadnu partaju, politiske zjadnośeństwo abo lisćinowe 
zjadnośeństwo, a napšawo wót mjenja kuždeje kandidatki a kuždego kandidata jaden krejs za 
nacerjenje. Pśi wokrejsnych wólbnych naraźenjach lisćinowych zjadnośeństwow su na głosowańskem 
lisćiku teke mjenja, a jolic maju, teke krotkopomjenjenja tych do njogo słušecych partajow abo 
politiskich zjadnośeństwow, 
 
b) za wólby pó krajnych lisćinach (drugi głos) pśizwólone krajne lisćiny z mjenim partaje, politiskego 
zjadnośeństwa abo lisćinowego zjadnośeństwa, a gaž se wužywa krotke pomjenjenje, teke to, ako teke 
familijowe mjenja a pśedmjenja prědnych pěś kandidatow a nalěwo wót mjenja partaje, politiskego 
zjadnośeństwa abo lisćinowego zjadnośeństwa jaden krejs za nacerjenje. Pśi krajnych lisćinach 
lisćinowych zjadnośeństwow su na głosowańskem lisćiku dalej mjenja, a jolic maju, krotkopomjenjenja 
tych do njogo słušecych partajow abo politiskich zjadnośeństwow.  

 
Wuzwólowaŕka abo wuzwólowaŕ wótedajo swój 

 
 prědny głos na tu wašnju, 



 až wóna/wón na lěwem boce głosowańskego lisćika pśez nakśickowanje w krejzu abo na 
někaku drugu wašnju jasnje wóznamjenijo, za kótaru kandidatku abo kótarego kandidata dej 
płaśiś, 

 a swój 
 drugi głos na tu wašnju, 

až wóna/wón na pšawem boce głosowańskego lisćika pśez nakśickowanje w krejzu abo na 
někaku drugu wašnju jasnje wóznamjenijo, za kótaru krajnu lisćinu dej płaśiś. 

 
Głosowański lisćik musy se wót wuzwólowaŕki abo wót wuzwólowarja we wuzwólowańskej kabinje 
wólbnego lokala abo we wósebnej pódlańskej rumnosći njewiźona/njewiźony wót drugich 
wóznamjeniś a złožony do wuzwólowańskeje urny scyniś, tak až wokoło stojece wósoby 
wobznamjenjenje njespóznaju. 

 
6. Wólbne jadnanje ako teke wólbnemu jadnanju se pśizamkujuce zwěsćenje a póstajenje wólbnego 

wuslědka we wólbnem wobceŕku stej zjawnej. Kužda wósoba ma pśistup, dalokož to njekazy wólbne 
procedere. 
 
We wólbnem casu jo w a pśi twarjenju, w kótaremž jo wólbny lokal, ako teke bźezpósrědnje pśed 
zachodom k twarjenjeju kužde wobwliwowanje pśez słowo, zuk, pismo abo wobraz ako teke kužde 
zběranje pódpismow zakazane (§ 35 Bramborskeje krajneje wólbneje kazni). 

 
7. Wuzwólowarje, kenž maju wólbne łopjeno za wólby do krajnego sejma, mógu se wobźěliś na wólbje 

we wokrejsu za wólby do krajnego sejma, w kótaremž jo wólbne łopjeno wustajone, 
 
 a) pśez wótedaśe głosa w kuždemžkuli wobceŕku za wólby do krajnego sejma abo 
 
 b) pśez listowe wuzwólowanje. 
 

Chtož co za wólby do krajnego sejma wuzwólowaś pśez listowe wuzwólowanje, musy se wót wólbnego 
zastojnstwa wobstaraś amtski głosowański lisćik za wólby do krajnego sejma, módru amtsku wólbnu 
wobalku ako teke cerwjenu amtsku wólbnu listowu wobalku a swój cerwjeny wólbny list z 
głosowańskim lisćikom (w zacynjonej módrej wólbnej wobalce) a pódpisanym wólbnym łopjenom za 
wólby do krajnego sejma scasom wótpósłaś na to na cerwjenej wólbnej listowej wobalce pódane 
město, tak až tam nejpózdźej na wólbnem dnju až do zeger 18.00 dojźo. Cerwjeny wólbny list móžo se 
teke na pódanem městnje wótedaś. 

 
8. Kužda do wuzwólowanja wopšawnjona wósoba móžo swójo pšawo na wuzwólowanje pśi kuždych 

wólbach jano jaden raz a jano wósobinski wugbaś. Chtož wuzwólujo njewopšawnjony abo teke 
howacej njepšawy wuslědk wólby zawinujo abo wuslědk sfalšujo, se wótštrofujo ze zawrěśim až do 
pěśich lět abo z pjenjezneju pokutu. Wopyt se wótštrofujo (§ 107a wótst. 1 a 3 pokuśeńskich  
kazniskich knigłow). 

 
 
 Wětošow/Błota, 24.07.2024 
 
 
 

Bengt Kanzler 
šołta 


